
Të dashur kolegë
ALLEA ka ndjekur nga afër diskutimet më të fundit dhe në vijim në Shqipëri lidhur me një reformë të sistemit të shkencës, dhe në veçanti në lidhje me rishikimin e Ligjit mbi Akademinë e Shkencave të Shqipërisë.

Me kërkesë të Akademisë suaj, ne ju kemi dërguar modele nga ligjet e akademive dhe statutet e tyre nga një numër akademish partnere në gjithë Europën, dhe shohim se janë konsideruar shumë të dobishme në përgatitjen e një projektligji të rishikuar për Akademinë e Shkencave të Shqipërisë.

Kemi marrë edhe versionin e përkthyer në anglisht të projektligjit së bashku me një letër nga Akademia juaj në 12 shkurt 2018. Projektligji i dërguar është shqyrtuar gjerësisht brenda Bordit të ALLEA-s dhe është kërkuar edhe mendimi i Departamentit Ligjor nga një Akademi Shkencash europiane shumë e njohur.

Komentet tona për projektligjin  janë ndarë me Akademinë tuaj në një shënim këshillimi në 2 mars 2018, që ka shërbyer si bazë për takimin e zhvilluar me Akademik Skënder Gjinushin, Kryetar i Grupit të Punës për projektligjin dhe Dr. Edmond Cane nga Marrëdhëniet me Jashtë dhe Publikun i Akademisë së Shkencave të Shqipërisë. Takimi u zhvillua në Berlin në 6 mars 2018. Bashkëngjitur kësaj letre kemi ridërguar edhe shënimin këshillimor të ALLEA-s.

Në takim, Akademik Gjinushi raportoi mbi procedurat dhe ecurinë e grupit të punës në përgatitjen e projektligjit si dhe mbi përbërjen e grupit të punës si një përpjekje e përbashkët mes Ministrisë Shqiptare të Arsimit, Sportit dhe Rinisë dhe Akademisë së Shkencave. U informuam në mënyrë të plotë gjithashtu mbi kontekstin më të gjerë të reformës për sistemin e shkencës në Shqipëri, përfshi edhe kontekstin relevant më të fundit politik dhe historik të reformës së vitit 2008.

Përshtypja jonë është se procesi po kryhet në një mënyrë të saktë, pragmatike dhe të plotë. Niveli i përfshirjes, si i Akademisë edhe i nivelit politik, është i mirëbalancuar dhe duket se ka një rrugë premtuese për të koordinuar drejt një pranueshmërie të gjerë të propozimit të grupit të punës ndër komunitetin akademik dhe në kuvendin e Shqipërisë.
Në takimin në 6 mars 2018, u diskutuan në detaje dispozitat e projektligjit, me fokus të veçantë në nenet relevante që lidhen me autonominë dhe marrëdhëniet e Akademisë me institucionet të tjera, rolin dhe misionin e Akademisë brenda sistemit shqiptar të shkencës, procedurat e zgjedhjeve për pranimin e anëtarëve të rinj të akademisë, statusin e anëtarëve emeritus, si dhe mbi strukturën e Akademisë së të Rinjve të Shqipërisë dhe marrëdhënien e saj me akademinë “mëmë”.

Në të gjitha temat e diskutimit mund të arrihet qartësim dhe konsolidim i mëtejshëm. E shohim me rëndësi të veçantë që projektligji siguron një nivel të mjaftueshëm fleksibiliteti lidhur me përgjegjësitë e ardhme të Akademisë brenda sistemit shqiptar të shkencës.

U ra dakord në vijim që projektligji të përfshijë dispozita mbi misionin thelbësor dhe natyrën e Akademisë, pavarësisht përgjegjësive potenciale në të ardhmen, që konkretisht përfshijnë si më poshtë:

· Ofrimi i këshillimit mbi infrastrukturën dhe sistemin e kërkimit, si dhe për çështje shkencore me rëndësi të lartë për politikat dhe për shoqërinë;

· Nxitja dhe koordinimi i dialogut ndërdisiplinar dhe diskutimeve mbi çështje shkencore;

· Komunikimi i gjetjeve shkencore te shoqëria nëpërmjet formateve novatore për angazhimin e publikut në shkencë;

· Inkurajimi i prestigjit për kërkimin dhe shkencën e shkëlqyer në Shqipëri;

· Përpjekjet për kushte të përmirësuara për shkencën dhe kërkimin në vend, sidomos për kërkuesit në fillim të karrierës;

· Forcimi i përfshirjes dhe integrimit të kërkimit shqiptar në sistemin shkencor ndërkombëtar.

Duke e mbyllur, do të donim të përgëzonim Grupin e Punës, dhe sidomos Kryetarin e tij, Akademik Gjinushin, për këtë dokument që sipas nesh përfshin të gjitha parimet dhe standardet thelbësore dhe kështu shërben si një bazë e konsoliduar për të pozicionuar Akademinë në sistemin shqiptar të shkencës.
